
GOUVÈNÈ CUOMO ANONSE KÈK PWOGRAM POU EDE PWODIKTÈ LÈT NEW YORK YO OGMANTE 

FASON POU YO FÈ PWOFI AK REDUI DEPANS YO POU ENÈJI 
 

Pwogram nan ap double prim ankourajman yo pou pwojè byo-enèji pou redui depans pou kouran 

elektrik 
 

$450.000 pou sibvansyon k ap ede pwodiktè lèt yo nan planifikasyon ak devlopman biznis yo. 

 

Jodi a, Gouvènè Andrew M. Cuomo te anonse de (2) pwogram ki pral ede pwodiktè lèt ki nan New York 

yo agrandi biznis yo, ogmante fason pou yo fè pwofi, epitou redui depans yo pou enèji. Pwogram sa yo 

se te rezilta rekòmandasyon yo te bay nan Woumble Gouvènè Cuomo sou Yogout la, ki te reyini nan 

dènye sezon lete a pou tande lide dirijan endistri yo, kiltivatè yo ak lòt moun ki konsène pou asire 

endistri yogout la ap kontinye grandi ak kreye anpil djòb nan New York. 

 

Gouvènè Cuomo di konsa, “Nan dènye sezon lete a, nou te tande moun ki konsène yo sou fason Eta a 

kapab ede endistri lèt la ak sipòte pwodiktè yogout yo, epitou kreye anpil djòb nan New York. Kòm yon 

rezilta dyalòg k ap fèt san pran souf, Eta a bay asistans pou endistri a nan de (2) pwogram sa yo, ki pral 

ede pwodiktè lèt yo diminye depans yo pou enèji ak bay yo opòtinite pou ede agrandi pwodiksyon ak 

efikasite yo. Nou vle asire biznis lèt ak yogout la rete ak devlope nan New York.” 

 

Pwogram Byogaz-an-Elektrisite avèk Dijestè Anayewobik (ADG) 

 

Gouvènè a te anonse New York State Energy Research and Development Authority (NYSERDA) pral 

double kantite lajan maksimòm prim ankourajman an ki te $1 milyon dola pou mete li apeprè a $2 

milyon dola pou chak enstalasyon pou kiltivatè yo enstale ekipman sou bitasyon agrikòl yo ki tounen 

dechè òganik vach yo pwodui an kouran elektrik.  

 

Nan Woumble sou Yogout la, Eta a te pran angajman pou travay avèk endistri lèt ak yogout la pou 

diminye depans pou enèji lè li ogmante ak bay prim ankourajman pou konstwiksyon ak itilizasyon dijestè 

anayewobik ki tounen dechè ki pwodui sou bitasyon agrikòl la an enèji kiltivatè yo kapab itilize.  Sa ap fè 

li vin pi fasil pou kiltivatè yo kontwole gwo kantite dechè vach yo pwodui yo, epitou sa ap pèmèt yo 

ekonomize lajan sou depans enèji lè yo transfòme dechè yo an yon sous enèji renouvlab.  

Yon fason espesyal, pwogram pou transfòme Byogaz Dijestè Anayewobik an Elektrisite (ADG) ap bay 

prim ankourajman pou sistèm pwodiksyon elektrisite ki enstale nan bitasyon agrikòl yo ak nan lòt biznis 

ki trete dechè òganik. Teknoloji byogaz-an-enèji gen plizyè etap, ki gen ladan ponpaj fimye pwodui lèt ak 

lòt dechè òganik an tank dijesyon kote bakteri yo dekonpoze an dechè, pou kreye yon byogaz ki baze 

sou metàn. Gaz la boule nan motè pou pwodui elektrisite. Lè yo pwodui elektrisite anplas, dijestè yo ap 

ede konpanse acha elektrisite yon bitasyon agrikòl nan enstalasyon yo epi sa ap redui depans yo pou 

enèji. 

 

Kantite lajan ki ogmante nan rekonpans prim ankourajman an apeprè a $2 milyon dola pou dijestè 

anayewobik yo te jwenn apwobasyon Komisyon Sèvis Piblik la nan reyinyon chak mwa li byen bonè nan 

mwa sa a, epi yo finanse nan Prensip Pòtfolyo Renouvlab. Jiska prezan, pwogram ADG a te sipòte 

devlopman 18 pwojè k ap fonksyone kounye a, ak 17 lòt pwojè ki nan etap konsepsyon te aplike pou 

prim ankourajman an. Ogmantasyon limit lan ap fè plis pwojè dijestè anayewobik ki pwopoze vin dirab 

ak sipòte demann pou resous enpòtan sa a. 

 

Garry Brown, Prezidan Komisyon Sèvis Piblik, ki te bay otorizasyon pou ogmante prim ankourajman an, 

di konsa, “Dapre kondisyon ekonomik yo kounye a ak ekspirasyon pwogram sibvansyon federal yo, li bon 

pou kite NYSERDA ajiste prim ankourajman nan pwogram Eta a, nan limit bidjè ki defini, pou toujou gen 

elan nan deplwaman pwojè enèji renouvlab.” 

 

Francis J. Murray, Jr., prezidan ak direktè jeneral NYSERDA, di konsa, “Nou Komisyon Sèvis Piblik la (PSC) 

mèsi pou desizyon li pran pou apwouve demann nou pou ogmante limit envestisman an pou pwojè 

dijestè anayewobik. NYSERDA pran angajman pou bay kiltivatè yo ak lòt biznis yo mwayen pou redui 

konsomasyon ak depans enèji ou. Gouvènè Cuomo te trè klè nan angajman li pou envesti nan teknoloji 

enèji pwòp epi pou ede pwodiktè lèt yo nan rete lontan sou plan ekonomik. Desizyon PSC a ap avanse 

toulède objektif sa yo.” 

 

Pwogram Akselerasyon Pwodui Abaz Lèt (DAP) 

 

Gouvènè Cuomo te anonse tou $450.000 dola pou yon Pwogram Akselerasyon Pwodui abaz Lèt (DAP) ki 

pral bay sibvansyon ak kowòdone finansman ak pwogram teknik pou ede kiltivatè ki enterese agrandi 

operasyon yo oswa ki enterese ogmante efikasite yo.  

 

Pwodiksyon modèn lèt mande pou gen espètiz nan yon kantite disiplin, depi nan agwonomi, syans 

anviwònman, elvaj bèt, syans danre, jesyon resous imèn, ak planifikasyon finansye ak estratejik. Nan 

pwogram nan, kiltivatè yo ap kapab eksplwate espètiz rezo Cornell Cooperative Extension (CCE) ak lòt 

pwogram agrikòl pou fasilite ak devlope biznis yo epi pou ogmante pwodiksyon agrikòl yo nan bitasyon 

agrikòl yo.  

DAP ap pran avantaj nan apwòch “yon sant inik” Gouvènè Cuomo, lè li bay yon pwen aksè santral nan 

pwogram teknik pou pwodui abaz lèt sa yo k ap chèche agrandi oswa amelyore rannman yo. Espesyalis 

Rejyonal Pwodui Abaz Lèt CCE ap idantifye opòtinite pou asistans pou bitasyon agrikòl yo nan pwogram 

yo, tankou pwogram AEM, FarmNet ak Pro-Dairy, epi pou ede kowòdone livrezon pwogram sipò teknik 

sa yo sou bitasyon yo.  

 

DAP ap bay sibvansyon tou jiska $5.000 dola pou chak biznis pwodiksyon lèt pou:  

• Analiz finansye,  

• Planifikasyon estratejik pou kwasans,  

• Egzekisyon plan biznis pou agrandi, oswa  

• Lòt bezwen operasyonèl bitasyon agrikòl yo, tankou adopsyon Pi Bon Pratik Jesyon, nouvo 

teknik/teknoloji pou kwasans pou jeni ak modèl agrandisman.  

 

Manm Komisyon Agrikilti Eta a, Darrel J. Aubertine, di konsa, “Gouvènè Cuomo konnen enpòtans 

pwodiktè lèt yo nan pati ekonomi Eta New York. Finansman enpòtan sa a pral ede pwodiktè lèt nou yo 

devlope, ogmante pwodiksyon yo ak redui depans operasyon yo.”  

 

Dean Norton, Prezidan Biwo Agrikòl New York, di konsa, “Gouvènè Cuomo ap kontinye travay avèk 

pwodiktè lèt yo pou agrandi responsablite yo. Bitasyon agrikòl New York yo te fè patenarya lontan avèk 

eta a pou yo vin premye sou plan nasyonal lè li konsène jesyon anviwònman, epi prim ankourajman 

anplis yo pou devlope dijestè anayewobik ak finansman DAP pou ede avèk planifikasyon sansib k ap 

sipòte efò enpòtan sa a. Biwo Agrikòl New York apresye sipò Gouvènè Cuomo pou pèmèt pwodiksyon 

lèt fanmi yo bay gwo ogmantasyon yogout pwospè nan avantaj ekonomi ak resous natirèl New York.” 

